
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

rivojlantirish, “yashil” texnologiyalar, sun’iy intellekt asosida atrof-muhitni muhofaza qilish, raqamli
iqtisodiyot sharoitida mavjud sanoat ishlab chiqarishni raqamli transformatsiya qilish jarayonlarini
jadallashtirish orqali ishlab chiqarish sanoatini “drayver” sohaga aylantirish istiqbollari hamda barqaror
iqtisodiy oʻsishni taʼminlashning turli yoʻnalishlariga bagʻishlangan ilmiy tadqiqot materiallari keltirilgan.

Toʻplamda keltirilgan materiallarning mazmuni, undagi statistik maʼlumotlar va keltirilgan huquqiy-
meʼyoriy xujjatlarning haqqoniyligi, tanqidiy fikr-mulohazalar va takliflarga mualliflarning oʻzlari
masʼuldirlar.

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

капитала) и укрепить финансовую устойчивость государства в долгосрочной
перспективе.

Таким образом, формирование финансовой культуры населения должно
стать приоритетным направлением экономической политики Казахстана.
Системная работа в этой сфере позволит стимулировать внутренние
инвестиции, поддержать развитие малого и среднего бизнеса, снизить
уязвимость экономики к глобальным кризисам и обеспечить её устойчивое
развитие.

Список использованной литературы
1. Организация экономического сотрудничества и развития (ОЭСР).

OECD/INFE 2023 International Survey of Adult Financial Literacy. – Paris : OECD
Publishing, 2023.

2. Лисицын, С.В. Финансовая грамотность населения: теория,
методология и практика повышения: монография. – М.: Финансы и статистика,
2022. – 248 с.

3. Национальный банк Республики Казахстан. Отчет о состоянии
финансовой грамотности населения и мерах по её повышению. – Астана :
Национальный банк РК, 2023. – 56 с.

4. Lusardi, A., Mitchell, O. S. Financial literacy and economic outcomes:
Evidence and policy implications // Journal of Economic Literature. – 2022. – Т. 60,
№ 3. – С. 661–706.

QISHLOQ XO‘JALIGIDA RESURSLARDAN OQILONA
FOYDALANISH YO‘LLARI

Asamxodjayeva Shoira Shukrullayevna
Toshkent menejment va iqtisodiyot instituti

Iqtisodiyot kafedrasi dotsenti,
E-mail: shoira9173@gmail.com
Orcid: 0000-0002-6124-2324

Qodirov Sardor Qosimjonovich,
Toshkent menejment va iqtisodiyot instituti talabasi

Annotatsiya. Ushbu maqolada barqaror iqtisodiy rivojlanishda qishloq xo‘jaligining
mohiyati hamda unda resurslardan oqilona foydalanishning asosiy jihatlari tahlil qilinib, uning
asosiy turlari koʻrib chiqilgan. Shuningdek zamonaviy texnologiyalarning qishloq
xo‘jaligidagidagi o‘ziga xos xususiyatlari o‘rganilgan. Ish so‘nggida mavzuga doir xulosa va
tavsiyalar shakllantirilgan.

Kalit so‘zlar: qishloq xo‘jaligi, resurslar samaradorligi, energiya samaradorligi, oziq-ovqat
xavfsizligi, dehqonchilik, suv tejash, barqaror rivojlanish, zamonaviy texnologiyalar.

Аннотация. В данной статье анализируется сущность сельского хозяйства в
условиях устойчивого экономического развития, а также основные аспекты

рационального использования в нем ресурсов и рассматриваются его основные виды.
Также были изучены особенности современных технологий в сельском хозяйстве. В
заключении работы формулируются выводы и рекомендации по теме.

Ключевые слова: сельское хозяйство, ресурсоэффективность,
энергоэффективность, продовольственная безопасность, сельское хозяйство,
водосбережение, устойчивое развитие, современные технологии.

Abstract. This article analyzes the essence of agriculture in sustainable economic
development, as well as the main aspects of rational use of resources in it and considers its main
types. The features of modern technologies in agriculture were also studied. At the end of the work,
conclusions and recommendations on the topic were formed.

Key words: agriculture, resource efficiency, energy efficiency, food security, agriculture,
water conservation, sustainable development, and modern technologies.

Kirish
Jahon aholisining tez o‘sishi va iqlim o‘zgarishi sharoitida qishloq xo‘jaligi

oldida ikki muhim vazifa turmoqda: aholi uchun oziq-ovqat xavfsizligini ta’minlash
va cheklangan tabiiy resurslarni saqlash. 2024- yil ma’lumotlariga ko‘ra, jahon sirt
harorati sanoat davrigacha bo‘lgan davrga nisbatan 1,55°C ga ko‘tarilgan bo‘lib, bu
175 yillik kuzatish tarixidagi eng issiq yil hisoblanadi. Bunday iqlim o‘zgarishlari
suv taqchilligi, tuproq degradatsiyasi va qishloq xo‘jaligi mahsuldorligining
pasayishiga olib kelmoqda.

Hozirgi kunda qishloq xo‘jaligida iste’mol qilinadigan suv umumiy suv
resurslarining qariyb 70 foizini tashkil etadi. 2030- yilga kelib jahon aholisining
yarmi og‘ir suv tanqisligini boshdan kechishi mumkin, shuning uchun suv
resurslaridan tejamkor foydalanish global ahamiyatga ega. Qishloq xo‘jaligida
resurslardan oqilona foydalanish nafaqat iqtisodiy samaradorlikni oshiradi, balki
atrof-muhitni muhofaza qilish va kelgusi avlodlar uchun barqaror rivojlanishni
ta’minlashga xizmat qiladi.

Ma’lumki qishloq xo‘jaligi sohasi iqtisodiyotning muhim tarmoqlaridan biri
bo‘lib, aholining oziq-ovqat xavfsizligini ta’minlashda va eksport salohiyatini
oshirishda asosiy rol o‘ynaydi. Resurslardan oqilona foydalanish nafaqat iqtisodiy
samaradorlik, balki ekologik barqarorlik uchun ham dolzarb masalalardan
hisoblanadi. Shu sababli, mavzuning dolzarbligi yurtimiz agrar siyosatining ustuvor
yo‘nalishlaridan biri sifatida namoyon bo‘lmoqda.

Adabiyotlar sharhi
BMT Oziq-ovqat va qishloq xo‘jaligi tashkiloti (FAO) ta’rifiga ko‘ra, barqaror

qishloq xo‘jaligi hozirgi va kelajak avlodlarning ehtiyojlarini qondirish, shu bilan
birga rentabellikni, atrof-muhit salomatligini hamda ijtimoiy va iqtisodiy adolatni
ta’minlash kerak. Barqaror qishloq xo‘jaligi tizimi to‘rtta asosiy tamoyilga
asoslanadi: iqtisodiy jihatdan foydalik, ijtimoiy jihatdan mas’uliyat, ekologik
barqarorlik va texnologik innovatsiyalar.

BMT Oziq-ovqat va qishloq xo‘jaligi tashkiloti barqaror oziq-ovqat ishlab
chiqarish konsepsiyasida har bir insonga oziqaviy ovqat mahsulotlariga kirish
huquqi kafolatlanishi va tabiiy resurslarni boshqarish ekotizim funksiyalarini
saqlashni ta’minlashi kerakligi ta’kidlanadi. Bu yondashuvda fermerlar,
chorvachilar, baliqchilar va boshqa qishloq aholisining fikrlari e’tiborga olinishi
zarur.

BMT suv ma’lumotlari (UN-Water) bo‘yicha 2024- yil hisobotida qishloq
xo‘jaligida suv iste’moli samaradorligi 2015- yildan boshlab 40 foizga oshganligi
qayd etilgan. Bu o‘sish sektorlarda yalpi qo‘shilgan qiymat oshishi yoki turli
mintaqalar va mamlakatlar bo‘ylab sektorlarda suv iste’molining kamayishi
hisobiga yuzaga kelgan.

Tadqiqot metodologiyasi
Qishloq xo‘jaligida resurslardan oqilona foydalanish yo‘llari bo‘yicha so‘nggi

ilmiy maqolalar, xalqaro tashkilotlar hisobotlari va statistik ma’lumotlar asosida
amalga oshirildi. Tadqiqot ikkilamchi ma’lumotlar tahlili metodologiyasiga
asoslangan.

Tahlil va natijalar
O‘zbekistonda agrar siyosatning asosiy maqsadi qishloq xo‘jaligini

modernizatsiya qilish, oziq-ovqat xavfsizligini ta’minlash va xalqaro bozorlarda
raqobatbardosh mahsulot ishlab chiqarishdir. 2023-yilda agrar sektor yalpi ichki
mahsulotning qariyb 28 foizini tashkil etib, qishloq xo‘jaligida band aholining 24
foizi faoliyat yuritmoqda. Har yili mamlakatimizda 20 million tonna don, 1,8
million tonna paxta yetishtirilishi bu sohaning qanchalik muhimligini ko‘rsatadi.
Qishloq xo‘jaligi 4.0 - bu to‘rtinchi sanoat inqilobi texnologiyalarini agrar sohasiga
tatbiq etishdir. Bunga IoT (narsalar interneti), katta ma’lumotlar (big data), sun’iy
intellekt, bulutli texnologiyalar va blokcheyn kiradi. Raqamlashtirish fermer
xo‘jaliklarida resurslardan samarali foydalanish, mahsuldorlikni oshirish va
iqtisodiy samaradorlikni ta’minlashga yordam beradi.

Aqlli qishloq xo‘jaligi quyidagi texnologiyalarni o‘z ichiga oladi:
– GPS (Global Positioning System – Global Joylashuvni Aniqlash Tizimi) va

avtomatik boshqaruv tizimlari;
– Sensor texnologiyalari va IoT (Internet Of Things - Buyumlar Interneti)

qurilmalari;
– Sun’iy yo‘ldosh monitoringi va dronlar;
– Ma’lumotlar tahlili va sun’iy intellekt;
– Robotlashtirilgan mashina va asbob-uskunalar.
2024- yilgi tadqiqotlar shuni ko‘rsatadiki, dehqonchilik tizimlarida dronlar,

sun’iy intellekt, GPS (Global Positioning System - Global Joylashuvni Aniqlash
Tizimi) va sun’iy yo‘ldoshlar integratsiyalashgan holda ishlatilmoqda. Bu

texnologiyalar o‘simliklarning sog‘lig‘ini monitoring qilish, resurslardan
foydalanishni optimallashtirish va atrof-muhit sharoitlarini boshqarish imkonini
beradi.

Resurslardan samarali foydalanishning eng muhim yo‘nalishlari yer, suv,
mehnat va texnologiyalar bilan bog‘liq. Masalan, tomchilatib sug‘orish tizimlari
orqali suv sarfini 30–50 foizgacha kamaytirish mumkin. Shuningdek, agrotexnik
tadbirlar hosildorlikni 20–30 foiz oshiradi. Bugungi kunda organik qishloq xo‘jaligi,
genetik modifikatsiya qilingan navlar, sun’iy intellekt va dronlardan foydalanish
kabi innovatsion texnologiyalar amaliyotga joriy etilmoqda. Ular hosildorlikni
oshirish bilan birga resurslarni tejash imkonini ham beradi.

Yer resurslaridan oqilona foydalanishda ekish tizimini diversifikatsiya qilish,
almashlab ekish, melioratsiya va eroziyaga qarshi choralar muhim ahamiyatga ega.
Suv resurslari esa mamlakatimizda qishloq xo‘jaligida eng ko‘p sarflanadigan
manba bo‘lib, uni tejash va qayta ishlatish iqtisodiyot uchun ham, atrof-muhit uchun
ham zarurdir. Melioratsiya ishlari orqali sho‘rlangan yerlarning samaradorligi
tiklanib, hosildorlik oshmoqda.

Bundan tashqari, oziq-ovqat xavfsizligini ta’minlashda gigiyena qoidalariga
amal qilish, saqlash va qadoqlash texnologiyalarini takomillashtirish zarur. Jahon
banki va xalqaro tashkilotlar tomonidan qishloq xo‘jaligiga jalb qilinayotgan
investitsiyalar esa sohaga zamonaviy texnika va texnologiyalarni olib kirishga
xizmat qilmoqda.

So‘nggi tahlillar shuni ko‘rsatdiki, zamonaviy sug‘orish texnologiyalari suv
sarfini sezilarli darajada kamaytirgan:

- tomchilatib sug‘orish tizimi 30-50% suvni tejab, 15-25% mahsuldorlik
oshishiga, mineral o‘g‘itlardan foydalanish samaradorligini 40%ga oshishiga sabab
bo‘lgan;

- yomg‘ir usulida sug‘orish 15-25% suvni tejab, 85-95% tekis sug‘orilishga va
30% mehnat xarajatlari kamayishiga ta’sir etgan;

- yer osti tomchilatib sug‘orish 40-60% suvni tejab, bug‘lanish yo‘qotishlari
maksimal kamaygan.

Birlashgan Millatlar Tashkilotining jahondagi suv resurslarini rivojlantirish
bo‘yicha yillik hisobotiga ko‘ra qishloq xo‘jaligida suv samaradorligi 2015-2024
yillar davomida 40% oshgan.

Mintaqalar kesimida turlicha natijalar kuzatilgan, ya’ni rivojlangan
mamlakatlarda 45-50% yaxshilanish, rivojlanayotgan mamlakatlarda 25-35% o‘sish,
Afrika qit’asida 20-25% o‘zgarish kuzatilgan.

Texnologiyalarning samaradorligi tahlil qilinayotgan davrda quyidagicha
bo‘lgan:

- GPS (Global Positioning System - Global Joylashuvni Aniqlash Tizimi) va
avtomatik boshqaruv orqali urug‘larni ekish aniqligi 98-99 foizni, yoqilg‘i tejash 15-
20 foizni, qayta ishlov kamayishi 10-15 foizni tashkil qilgan;

- dronlar va sun’iy yo‘ldoshlar orqali dala monitoringi tezligi 100 gektar/soat,
kasallik va zararkunandalarni erta aniqlash 35 foizga yaxshilangan, o‘g‘itlar va
pestitsidlar 20-30 foizga tejalgan;

- IoT (Internet Of Things - Buyumlar Interneti) sensorlari orqali tuproq namligi
real-vaqt holatini uzluksik kuzatish mumkin bo‘ldi, suv sarfi 25-40 foizga
optimallashgan, hosildorlik 15-30 foizga oshgan;

- sun’iy intellekt va ma’lumotlar tahlili yordamida hosil prognozi aniqligi 85-
95 foiz bo‘lib, qaror qabul qilish 10 barobar tezlashgan, resurslar optimal darajada
muvofiqlashtirilgan.

Qayta tiklanadigan qishloq xo‘jaligi - bu oziq-ovqat va dehqonchilik tizimlarini
saqlash va reabilitatsiya qilish usuli bo‘lib, bunda asosiy e’tibor tuproqning yuqori
qatlamini tiklash, bioxilma-xillikni oshirish, suv aylanishini yaxshilash, ekotizim
xizmatlarni kuchaytirish, iqlim o‘zgarishiga chidamliligini oshirish va qishloq
xo‘jaligi tuproqlarining salomatligi va hayotiyligini mustahkamlashga qaratiladi.
2025- yil ma’lumotlariga ko‘ra, regenerativ qishloq xo‘jaligi yondashuvi quyidagi
natijalarni bermoqda:

- tuproqni qayta tiklanish ko‘rsatkichlari: organik moddalar miqdori 5 yil
ichida 2-4 foiz ko‘paygan, tuproq mikroorganizmlari 50-70 foizga faollashgan,
tuproqning suv ushlab turish qobiliyati 25-35 foizga oshgan, eroziyaga chidamlilik
sezilarli yaxshilangan.

- ekologik foydalar: biologik xilma-xillik 40-60 foizga ko‘paygan, pestitsidlar
iste’moli 50-70 foizga kamaygan.

Energiya samaradorligi tahlil qilinayotgan davrda quyidagicha bo‘lgan:
- qishloq xo‘jaligida quyosh va shamol energiyasidan foydalanish: elektr

energiya 40-70 foizga tejaldi, CO2 emissiyasi 30-50 foizga kamaygan; uzoq
muddatli yuqori iqtisodiy samaradorlikka erishilgan;

- energiya tejamkor uskunalar: zamonaviy traktorlar 20-30 foizga yoqilg‘i
tejaydi;

- LED (Light Emitting Diode - Yorug‘lik chiqaradigan diod) yoritish: 60-80
foiz energiya tejaydi;

- issiqxona iqlim nazorati: 25-40 foiz energiya tejaydi.
Qishloq xo‘jaligida resurslardan oqilona foydalanish orqali bir qator iqtisodiy

va ekologik samaradorlikka erishilmoqda. Lekin bu sohaga tegishli bir qator
muammolar ham bor. Asosiy muammolar sifatida quyidagilarni sanab o‘tish
mumkin:

1. Zamonaviy texnologiyalar qimmatligi sababli dastlabki xarajatlar yuqori
bo‘ladi.

2. Malakali mutaxassislar yetishmasligi sababli kadrlar taqchilligi kuzatiladi.
3. Ma’lumotlar xavfsizligi bo‘yicha kibertahdidlar xavfi mavjud.
4. Texnologik hududlarda bir xil darajada rivojlanmaganligi sababli sezilarli

tafovutlar uchraydi.
5. Kichik fermerlarda kapital yetishmasligi, ularning moliyaviy imkoniyatlarini

cheklaydi.
Qishloq xo‘jaligida resurslardan oqilona foydalanish bo‘yicha mavjud

muammolar yechimi sifatida quyidagilarni tavsiya etish mumkin:
1. Davlat qo‘llab-quvvatlashi: subsidiyalar va imtiyozli kreditlar,

innovatsiyalar uchun grantlar, soliq imtiyozlarini qo‘llash orqali qishloq xo‘jaligi
resurslaridan samarali foydalanishni rag‘batlantirish zarur.

2. Ta’lim va malaka oshirish: treninglar va seminarlar tashkil etish,
ko‘rgazmali maydonlar yaratish, masofaviy ta’lim platformalari orqali ko‘pchilikni
soha yangiliklaridan xabardor qilish mumkin.

3. Kooperatsiya va hamkorlik: fermerlarni birlashtirishga yordam,
texnologiyalarni birgalikda sotib olish, tajriba almashish platformalari orqali
hamkorlik resurslar samaradorligini oshishiga katta ta’sir o‘tkazadi.

4. Bosqichma-bosqich joriy etish: kichik loyihalardan boshlash, muvaffaqiyatli
tajribani kengaytirish, xavflarni minimallashtirib, samaradorlikni oshiradi.

Xulosa va takliflar
Umumiy qilib aytganda, qishloq xo‘jaligida resurslardan oqilona foydalanish

jahondagi iqtisodiy barqarorligini ta’minlash, oziq-ovqat xavfsizligini
mustahkamlash va ekologik muvozanatni saqlashda asosiy omil hisoblanadi.
Tadqiqot natijasida quyidagi asosiy xulosalar shakllantirildi:

1. Suv resurslaridan samarali foydalanish bo‘yicha tahlillar ko‘rsatishicha,
so‘nggi o‘n yil davomida qishloq xo‘jaligida suv iste’moli samaradorligi 40 foizga
oshgan. Zamonaviy sug‘orish texnologiyalari (tomchilatib sug‘orish, yomg‘ir usuli)
30-60 foiz suv tejashga imkon berib, hosildorlikni 15-25 foiz oshirgan.

2. Aqlli qishloq xo‘jaligi bozori 2024- yilda 14,40 milliard dollarni tashkil
etgan va 2029- yilga kelib 23,38 milliard dollargacha o‘sishi kutilmoqda (yillik
10,2% o‘sish sur’ati). GPS, dronlar, IoT sensorlari va sun’iy intellekt yordamida
o‘g‘itlar va pestitsidlardan foydalanish 20-30 foiz kamaygan, hosildorlik esa 15-30
foiz oshgan.

3. Regenerativ (qayta tiklanadigan) qishloq xo‘jaligi yondashuvi tuproqdagi
organik moddalar miqdorini 5 yil ichida 2-4 foizga oshiradi, tuproqning suv ushlab
turish qobiliyatini 25-35 foiz yaxshilaydi va yiliga 0,5-1 tonna/gektar CO2 ni
yutishga yordam beradi.

4. Qayta tiklanadigan energiya manbalaridan (quyosh, shamol) foydalanish
orqali elektr energiya iste’molini 40-70 foiz kamaytirish mumkin. Zamonaviy
energiya tejamkor uskunalar yoqilg‘i xarajatlarini 20-30 foiz pasaytiradi.

5. Zamonaviy texnologiyalarga investitsiyalar 3-5 yil ichida o‘zini oqlaydi.
Operatsion xarajatlar 20-35 foiz kamayadi, yillik daromad esa 15-25 foiz ortadi.
Investitsiya rentabelligi (ROI) 25-40 foizni tashkil etadi.

Qishloq xo‘jaligida resurslardan oqilona foydalanish bo‘yicha quyidagi
takliflarni ilgari surish mumkin:

- resurslarni boshqarishda innovatsion texnologiyalarni keng joriy etish;
- resurs tejamkor texnologiyalarni rag‘batlantirishga qaratilgan davlat

dasturlarini ishlab chiqish;
- zamonaviy texnologiyalarni joriy etish uchun subsidiyalar va imtiyozli

kreditlar tizimini yaratish;
- ekologik xavfsiz dehqonchilikni qo‘llab-quvvatlash mexanizmlarini joriy

etish;
- zamonaviy sug‘orish tarmog‘ini modernizatsiya qilish;
- qishloq joylarida internet va aloqa xizmatlarini yaxshilash.

Annotatsiya. Maqolada ESG (Environmental, Social, Governance) tamoyillarining hududiy
iqtisodiy siyosatda tutgan o‘rni va barqaror rivojlanishning yangi paradigmasi sifatidagi
ahamiyati tahlil qilingan. Hududlarni rivojlantirishda ekologik, ijtimoiy va boshqaruv mezonlari
uyg‘unligi ko‘rib chiqilgan, xalqaro tajriba va milliy amaliyot taqqoslangan. Shuningdek,
O‘zbekistonda “yashil iqtisodiyot” konsepsiyasi va ESG standartlari asosida amalga
oshirilayotgan dasturlar istiqbollari yoritilgan. Tadqiqot natijalari ESG tamoyillari hududiy
barqarorlik va biznes transformatsiyasining muhim drayveri ekanligini ko‘rsatadi.

Kalit so‘zlar: ESG, barqaror rivojlanish, hududiy siyosat, yashil iqtisodiyot, innovatsiya.
Abstract. The article analyzes the role of ESG (Environmental, Social, Governance)

principles in regional economic policy and their significance as a new paradigm of sustainable
development. The interrelation of environmental, social, and governance criteria in regional
development is examined, and international experience is compared with national practice.
Special attention is given to the prospects of implementing programs in Uzbekistan based on the
concept of the green economy and ESG standards. The findings demonstrate that ESG principles
serve as a key driver of regional sustainability and business transformation.

Key words: ESG, sustainable development, regional policy, green economy, innovation.
Аннотatsiя. В статье анализируется роль принципов ESG (Environmental, Social,

Governance) в региональной экономической политике и их значение как новой парадигмы
устойчивого развития. Рассмотрена взаимосвязь экологических, социальных и
управленческих критериев в развитии регионов, сопоставлен международный опыт и
нaциональная практика. Особое внимание уделено перспективам реализatsiи программ в
Узбекистане на основе концепции «зелёной экономики» и стандартов ESG. Результаты



752

Ingliz tili muharriri: Nosirova Nargiza Jamoliddin qizi
Musahhih: Vaxabova Marfua Mirkamalovna

Sahifalovchi va dizayner: Zoirov Sardor Ziyodin oʻgʻli

2- TOPLAM
2- MAXSUS SON /2025

© Materiallar koʻchirib bosilganda, “Management and Economics
Scientific Research Journal” jurnali manba sifatida koʻrsatilishi shart.
Jurnalda bosilgan material va reklamalardagi dalillarning aniqligiga
mualliflar mas’ul. Tahririyat fikri har vaqt hammualliflar fikriga mos
kelmasligi mumkin. Tahririyatga yuborilgan materiallar qaytarilmaydi.

Mazkur jurnalda maqolalar chop etish uchun quyidagi havolalarga maqola,
reklama, hikoya va boshqa ijodiy materiallar yuborishingiz mumkin.

Materiallar va reklamalar pulli asosda chop etiladi.
El. pochta: journals@timeedu.uz

Tel.: +998 95 651 90 00

“Management and Economics Scientific Research Journal” jurnali 19.09.2024-
yildan Oʻzbekiston Respublikasi Prezidenti Administratsiyasi huzuridagi
Axborot va ommaviy kommunikatsiyalar agentligi tomonidan 404368-son
reyestr raqami tartibi boʻyicha roʻyxatdan oʻtkazilgan. Litsenziya raqami:

C-5669639
PNFL: 308906510


